
PERINTAH DAGING SEGAR, 2011
PERATURAN-PERATURAN DAGING SEGAR (PENGANGKUTAN]}, 2011
Pada menjalankan kuasa yang diberikan oleh bab 38 dari Perintah Daging

Segar, 2011, maka Menteri Perindustrian dan Sumber-Sumber Utama, dengan
titah perkenan Kebawah Duli Yang Maha Mulia Paduka Seri Baginda Sultan dan
Yang Di-Pertuan, dengan ini membuat Peraturan-Peraturan yang berikut —
Gelaran dan permulaan kuatkuasa.

1. Peraturan-Peraturan ini boleh digelar sebagai Peraturan-Peraturan Daging
Segar (Pengangkutan), 2011 dan hendaklah mula berjalan kuatkuasanya pada
tarikh yang sama dengan Perintah Daging Segar, 2011.

Tafsiran.

2. Dalam Peraturan-Peraturan ini, melainkan jika maksudnya berkehendakkan
makna yang lain —

"tempat yang ditetapkan" bermakna —

fa) mana-mana pengangkutan di mana apa-apa daging atau produk
daging diimport atau akan dieksport;

{b) mana-mana pusat penyembelihan;

{¢) mana-mana stor sejuk;

{d] mana-mana bangunan pemprosesan;

{e) mana-mana pasar borong; atau

(f/ mana-mana tempat di mana, menurut arahan Pengarah atau
seseorang pegawai yang diberi kuasa, apa-apa daging atau produk daging
akan dibawa bagi tujuan pemeriksaan oleh seseorang pemeriksa yang diberi
kuasa atau bagi sebarang tujuan lain;
"kontena pengangkutan” bermakna suatu kontena yang berada di dalam atau
di atas, atau menjadi sebahagian dari, sebuah kenderaan dan yang dibuat,

disesuaikan atau digunakan untuk membawa apa-apa daging dan produk
daging dan termasuk suatu kontena sejuk.

Pengenaan.

3.

Peraturan-Peraturan ini dikenakan berkenaan dengan setiap kali apa-apa

daging atau produk daging diangkut ke atau dari suatu tempat yang ditetapkan
kecuali apabila produk daging itu diangkut oleh seseorang pelanggan untuk
penggunaannya sendiri.

Pengangkutan daging dan produk daging.

4.

(1) Tiada sesiapa pun boleh mengangkut apa-apa daging atau produk

daging ke atau dari suatu tempat yang ditetapkan melainkan jika kontena
pengangkutan yang di dalamnya ia akan diangkut —

{a) dibina dari bahan yang bebas dari apa-apa juzuk beracun;

(b) mempunyai permukaan dalam (termasuk permukaan mana-mana
rak atau bekas yang disediakan dalam kontena pengangkutan} yang rata,
tahan karat dan kedap lembapan;

(c) boleh melindungi daging atau produk daging itu dan mana-mana
kontenanya dari pencemaran;

(d) adalah bersih, dalam keadaan yang bersih dan dalam keadaan
baik;

(e} dilengkapi, jika berkenaan, untuk mengekalkan daging dan
produk daging itu dalam keadaan dingin atau sejuk-beku; dan

(f) tidak digunakan atau belum digunakan —

(i) untuk mengangkut apa-apa bahan atau benda lain yang
mungkin mengurangi mutu atau mencemari daging atau
produk daging itu atau pun selainnya menyebabkan daging
atau produk daging itu menjadi tidak sesuai untuk makanan
manusia; atau

(i) untuk sebarang tujuan lain yang akan menjadikannya tidak
sesuai untuk digunakan dalam pengangkutan daging atau
produk daging.

(2) Bagi maksud peraturan kecil (1)fe} —

(a) jika apa-apa daging atau produk daging yang diangkut
memerlukannya didinginkan untuk mengekalkan kesegarannya, kontena
pengangkutan yang di dalamnya daging atau produk daging itu akan
diangkut hendaklah dilengkapi demikian supaya dapat mengekalkan daging

atau produk daging itu pada suhu 4 darjah Celsius atau di bawah dan dengan
suatu suhu teras tidak melebihi 7 darjah Celsius semasa pengangkutan;

(b) jika apa-apa daging atau produk daging yang diangkut
memerlukannya disejuk-bekukan untuk mengekalkan kesegarannya,
kontena pengangkutan yang di dalamnya daging atau produk daging itu akan
diangkut hendaklah dilengkapi demikian supaya dapat mengekalkan daging
atau produk daging itu pada suhu minus 18 darjah Celsius atau di bawah dan
dengan suatu suhu teras tidak melebihi minus 12 darjah Celsius semasa
pengangkutan; dan

{c/ mana-mana kontena pengangkutan yang digunakan atau
dimaksudkan untuk digunakan bagi mengangkut apa-apa daging atau
produk daging yang memerlukannya didinginkan atau disejuk-bekukan
hendaklah —

iy dalam hal sesebuah kenderaan muatan sejuk, dipasang
dengan termometer rakam dari jenis yang diluluskan oleh
Pengarah,;

{ii) ditebat dengan secukupnya untuk menghalang suhu di dalam
kontena pengangkutan dari terjejas oleh suhu di luarnya; dan

(iii) diselenggarakan wuntuk menghalang kondensasi atau
pembentukan atau pengumpulan fros atau ais.

(3) Mana-mana orang yang mengangkut apa-apa daging atau produk daging
ke atau dari suatu tempat yang ditetapkan hendaklah memastikan bahawa —

{a) daging atau produk daging itu adalah pada setiap masa semasa
pengangkutan diletakkan dalam karton atau suatu kontena tertutup; dan

(b} kontena pengangkutan yang di dalamnya daging atau produk
daging itu akan diangkut adalah dimuat dengan cara yang akan
membolehkan peredaran udara sejuk yang mencukupi di dalam kontena
pengangkutan itu.

(4) Mana-mana orang yang melanggar atau gagal mematuhi sebarang
kehendak peraturan ini adalah melakukan suatu kesalahan dan boleh jika sabit
kesalahan dikenakan suatu denda tidak melebihi dari $10,000.

Pemeriksaan kontena pengangkutan dll.
5. (1) Pengarah atau seseorang pegawai yang diberi kuasa boleh, bagi tujuan

menguatkuasakan Peraturan-Peraturan ini, melakukan semua atau mana-mana
yang berikut —

{a) menahan mana-mana kenderaan yang diketahuinya atau dia
mempunyai sebab untuk mempercayai adalah digunakan untuk mengangkut
apa-apa daging atau produk daging dan memeriksa mana-mana kontena
pengangkutan yang berada di dalam atau di atas, atau yang menjadi
sebahagian dari, kenderaan tersebut;

(b) mengarahkan pemilik atau orang yang menjaga kenderaan
tersebut untuk membawa kontena pengangkutan itu atau kenderaan tersebut
(mengikut kehendak kes) ke suatu tempat sebagaimana yang mungkin
dinyatakan oleh Pengarah atau pegawai yang diberi kuasa itu supaya
pemeriksaan yang sempurna ke atas kontena pengangkutan itu boleh
dijalankan di sana;

{c)/ mengambil ({tanpa bayaran) sampel yang munasabah bagi apa-apa
daging atau produk daging yang mungkin dijumpai di dalam kontena
pengangkutan itu dan sampel tersebut adalah tertakluk kepada pemeriksaan
sebagaimana yang difikirkan patut oleh Pengarah atau pegawai yang diberi
kuasa itu bagi memastikan sama ada daging atau produk daging itu telah
menjadi tercemar, kurang mutunya atau pun selainnya tidak sesuai untuk
makanan manusia akibat dari sebarang pelanggaran atau kegagalan
mematuhi Peraturan-Peraturan ini;

(d] mengambil langkah atau memberi arahan yang munasabah dan
perlu untuk menghalang penjualan, pengagihan atau pelupusan apa-apa
daging atau produk daging yang darinya apa-apa sampel telah diambil di
bawah perenggan (c/ sementara menunggu keputusan pemeriksaan sampel
tersebut.

{2) Jika mana-mana orang yang diberikan suatu arahan di bawah peraturan

kecil (1)(b) atau {d) melanggar atau gagal mematuhi arahan itu —

{a) orang itu adalah melakukan suatu kesalahan dan boleh jika sabit
kesalahan dikenakan suatu denda tidak melebihi dari $10,000; dan

(b) Pengarah atau pegawai yang diberi kuasa itu boleh menyebabkan
supaya tindakan diambil yang dikehendaki oleh arahan tersebut dan boleh
mendapatkan balik sebarang kos dan perbelanjaan yang dilakukan dengan
munasabah olehnya daripada orang itu.

Kesalahan boleh dikompaun.

6.

Semua kesalahan di bawah Peraturan-Peraturan ini boleh dikompaun

menurut bab 36.

Diperbuat pada hari ini 28 haribulan Safar, Tahun Hijrah 1432 bersamaan
dengan 2 haribulan Februari, 2011.

PEHIN ORANG KAYA SERI UTAMA DATO SERI SETIA
AWANG HAJI YAHYA BIN BEGAWAN MUDIM
DATO PADUKA HAJI BAKAR
Menteri Perindustrian dan Sumber-Sumber Utama,
Negara Brunei Darussalam.

